
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Félix Zapatero Soria jaunak, Legebiltzarreko Erregelamenduan ezartzen denaren babesean, honako galdera hau aurkezten du, Nafarroako Gobernuak idatziz erantzun dezan:
Landa Garapeneko eta Ingurumeneko Batzordeak erabaki bat onetsi zuen 2026ko urtarrilaren 20an, zeinaren bidez Nafarroako Gobernua premiatu baitzuen premiaz onets zezan txerri-izurri afrikarra prebenitzeko foru-plana eta biosegurtasun-neurriak berehala indartu zitzan.
Harrezkero, egoera epidemiologikoak okerrera egin du nabarmen. 2026ko otsailean, Katalunian 160 kasu baino gehiago egiaztatu dira basafaunan, eta arrisku handiko eremua handitu behar izan du, hasierako "zero eremutik" kanpo positiboak agertu direlako. Mehatxu hori ikusita, Aragoiko Autonomia Erkidegoak erabaki bat onetsi du orain dela gutxi (2026ko otsailean), basurdearen ehiza-sasoia martxoaren amaiera arte luzatzeko, populazio-dentsitatea murriztu dadin eta birusa sartzeko arriskua arindu dadin.
Aragoiko eta Nafarroako basafaunaren mugikortasuna eta hurbiltasun geografikoa kontuan hartuta, honako galdera hauek egin nahi ditut:
1. Hasi al da txerri-izurri afrikarra prebenitzeko eta horri aurre egiteko foru-plana taxutzeko lana? Izan ere, legebiltzar honek plana premiaz onets zedin premiatu zuen.
2. Mozioa 2026ko urtarrilean onetsi zenetik, biosegurtasuna indartzeko zer neurri zehatz ezarri da Nafarroako txerri-ustiategietan?
3. Katalunian txerri-izurri afrikarraren kasuak ugaltzen ari direnez eta Aragoik 2026ko martxoaren 29ra arte luzatu duenez basurdearen ehiza-sasoia, Landa Garapeneko eta Ingurumeneko Departamentuak ba al du gisa horretako erabakirik hartzeko asmorik, Nafarroan populazioa areago kontrolatzeko?
4. Basafaunaren koordinazio teknikoa eta zaintza egiteko zer mekanismo baliatzen ari zarete Aragoiko erkidegoarekin, txerri-izurri afrikarraren kontrako aparteko neurriak onetsi zituenetik?

